
(Aitzoain), Plazaola industrialdea,
Santa Ageda Aitzoainen, Andrelopa
(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.
Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo.  Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Lnea  
Maiztasuna: Lan egunetan:  20
minuturo.  Larunbat eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
948 132207

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
948 30 00 07 
Ordutegia: 9:00etatik 13:00etara,
aurrez hitzordua eskatuta

OSASUN ETXEA
Kaleberri, z/g
Telefonogunea:  948 30 94 66
Aldez aurreko hitzordua: 
948 30 94 04

FAMILIA PLANIFIKAZIORAKO
ZENTROA
948 30 19 07

MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA
Berriozarko etorbidea, 
z/g 948 309469

DERRIGORREZKO BIGARREN
HEZKUNTZAKO INSTITUTUA
Berriozarko etorbidea, 
z/g 948 30 94 05

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es 

ALBIENTEEN ZERBITZUA
Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA
Iturribidea, 1. Artika. 948 38 32 54
Posta elektronikoa:
cultura@berrioplano.animsa.es

UDAL IGERILEKUAK
Nuestra Señora de la Purificación,
z/g. Berriobeiti 
948 30 38 52. Igerileku estalia eta
udako igerilekua

ERABILERA ANITZEKO ERAIKINA
Ntra. Sra. de la Purificación, 11.
Berriobeiti. Jendearendako zabalik:
8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astearteetan, 10:00etatik 13:00etara.
Iritsi ahala egiten da harrera.
Telefono bidezko harrera ere bai

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Telefonoa: 
948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA
Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 9,02
€. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €€

ESKUALDEKO HIRI GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen eta
Berriogoiti.
Maiztasuna
60 minuturo.
16. Linea- Luzapena Berriogoitira
(asteburuetan)
Maiztasuna
20-24 minutu.
Ibilbidea
Beriain, Noain, Talluntxe industrialdea,
Cordovilla, Zaragozako etorbidea,
Yanguas y Miranda, Sarasate
pasealekua, Taconera, Gipuzkoako
etorbidea, Gipuzkoako etorbidea
(Berriozar), Gipuzkoako etorbidea

“FRANCISCO CASANOVA” MUSIKA
ESKOLA
Oianondoa, 1. Berriozar
948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar
948 30 08 79 Harrera ordutegia:
9:00etatik 13:00etara

KONTZEJUAK
KONTZEJU ADMINISTRATZAILEA: 
José Vidal. Harrera ordutegia:  
9:00etatik 14:00etara (948 303129)

AITZOAIN:  Oronsuspe auzoa, 3.
Kontzejuburua: Teresa Sanz Arroyo

AÑEZKAR:  San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea:  Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Luis Gil
Jiménez

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 
María Macías Rodríguez

PILOTALEKUAK: TASAK
BERRIOBEITI
Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak:  9
euro/orduko Errondatu gabeak:  15
euro/orduko  Argia: 4 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara.  Larunbat
arratsaldeetan, igande eta
jaiegunetan: soil-soilik
auzokideendako

ARTIKA
Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko  Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu:  20
euro gehi argia. Argi fitxak:  3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan:  9:00etatik 21:00etara
Igandeetan:  itxita. 

www.berrioplano.es
>Zerbitzuak

HERRI BAKOITZEKO BIZTANLE-KOPURUAREN BILAKAERA 
(2008 MAIATZAREN 30)

GIPUZKOAKO ETORBIDEA

Larrageta

HERRITARRENTZAKO
TELEFONOA

Herritarrentzako Telefonoaren Harrera

zerbitzuaren bidez, badago gestio hauek egiteko

aukera: 

> Ziurtagiriak eskatu (katastroa eta udal erroldak,
bizitokia, bizikidetza, ordainagirien kopiak, etab. 
> Udal argibidea ematen du: zerbitzuak, kultur eta
kirol agenda, espedienteak izapidetzea,
ordenantzak, zergak, ikastaro eta beka eskaintzak,
enplegu deialdiak eta lehiaketa publikoak. 
> Udalekoak ez diren izapideei buruzko argibidea:
oinarrizko hornidurez (telefonoa, gasa,

elektrizitatea eta ura) arduratzen diren
enpresak, Nafarroako Gobernua, osasun
etxeak eta zerbitzuak, heziketa
zerbitzuak, garraio zerbitzuak, aisia eta
elkarteak.   
> 012 telefonoaren bidez ere zerbitzuei
buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 
Nola sartu: Markatu 012 telefonoa.  
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi
berbera izanen da. 
Deiaren kostea:  finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe.  Kontsultatu beste operadore
batzuk. 

Zerbitzuak udal informazioa<

ATZERA BEGIRAKOAK. BISITA ARALARKO SAN MIGEL SANTUTEGIRA (1955). Irudia
1955eko abuztuaren 25ekoa da eta, garai hartako Antsoain Zendeako idazkari
Santiago Simonek hartu zuen. Argazkian Berriobeitiko auzokide talde bat ageri
da, hamaiketakoa hartzera doazela, Aralarko San Migel Santutegia bisitatu on-
doren. Bisita hori urtero egiten zen, Aralarko Aingeruak Berriobeitira egiten
zuen bisitaren ordainez.  

NATUR IBILBIDEA. GOTORLEKU-

KO BIDEA. Bide horri, lehenago,
Mendiko Bidea esaten zitzaion
eta Harrobien Bidea eta Entrepi-
nos Bidea elkartzen diren bide-
gurutzetik abiatu eta Artikako
hiriguneraino iristen da.  Malda
behera da eta tarteka harritsua.
Ibilbidearen alde batean mendia
dago eta bestaldean, berriz, alo-
rrak, baina gaur egun ez dira
lantzen. Mendi aldean Artikako
kanposantua dago. Garai batean
Artika eta Alfontso XII.aren go-
torlekua lotzen zituen bidearen
tarte bat da; mendi kaskoan da-
goen eraikina gotorlekua izate-
ko altxatu zuten, baina 1929tik
aurrera, espetxea izan zen. 

Ibilbidea: 650 m.
Desnibela: 78 m.
Batez besteko malda: % 12 (be-
herantz).
Zailtasuna: txikia.

>Udalaren osoko bilkura
laburpena

OSOKO BILKURA
ARRUNTA 
2008ko apirilaren 1a

NABAIKO GEMMA LÓPEZ
ZINEGOTZIAREN KARGU UZTEA
Evelio Gil (UPN) eta Iosu Gulina
(CP-HK, zeina osoko bilkuran
eguneko laugarren aztergaian
agertu baitzen) zinegotziek izan
ezik gainerako guztiek parte
hartu zuten osoko bilkuran,
Gemma Lopez zinegotziak
karguari uko egiten ziola
jakinarazi zuen.  

OSOKO BILKURA
BEREZIA 
2008ko apirilaren
24a

ERANTXU LARRAYOZ KARGUAZ
JABETU ZEN (NABAI)
Iosu Gulinak (CP-HK) izan ezik
gainerako zinegotzi guztiek
parte hartu zuten osoko bilku-
ran, NaBaiko Erantxu Larrayoz
zinegotzi karguaz jabetu zen
Gemma Lopezen ordez.  

OSOKO BILKURA
ARRUNTA 
2008ko maiatzaren
6a

EBAZPENA; ARTIKAKO
KONTZEJUAREN ALEGAZIOA
KULTUR KONTSEILUAN ORDEZKARI
GEHIAGO IZATEKO. 
Udalbatzako zinegotzi guztiak
bildu zituen osoko bilkurak
atzera bota zuen Artikako
Kontzejuak aurkeztutako
alegazioa, Kontzeju horrek
Kultur Kontseiluaren erregimen
organikoan eta funtzionalean
ordezkari gehiago izan zitzan:
guztira, 3. Izan ere, 7 boto izan
ziren kontra (AVAB, CIB, UPN
eta NaBai) eta 4 alde (AAB eta
CP-HK) Azkenean, oniritzia
eman zitzaion otsailaren 5eko
osoko bilkuran onetsitako
jatorrizko testuari; horren
arabera, Kontzeju bakoitzak
ordezkari bat izanen du Kon-
tseilu horretan.  

UDALA GARAPENAREN ALDEKO
LANKIDETZAREN TOKIKO
FUNTSARI ATXIKI ZAIO
Udalbatzak erabakirik, Berrio-
beitiko Udala Garapenaren
aldeko Lankidetzaren 
Nafarroako Toki Funtsari atxiki
zaio; era berean, xede horrekin,
Nafarroako Udal eta Kontzejuen
Elkarteari 2.000 euro ematea
onetsi du; 10 boto izan ziren

alde (AAB, NaBai, CIB, UPN eta
AVAB) eta abstentzio bat 
(CP-HK).

KULTUR, KIROL ETA GAZTERIA
ARLOKO JARDUERETARAKO
DIRULAGUNTZA
Udalbatzak dirulaguntza hauek
ematea erabaki du aho batez:
2.800 euro Ametza 
Abesbatzari; 2.045,05 euro
Berriobeiti Kirol Elkarteari eta
3.000 euro Rocopolis Klubari, 
Nafarroako Eskalada Zentroen
arteko I. Topaketa 
antolatzeagatik. 

ZENDEAKO EGUNA
Udalbatzak erabakita, Zendeako
Eguna Larragetan eginen da,
irailaren 20an. 

EUSKARAZ MINTZATZEN IKASTEKO
LAGUNTZAK ARAUTZEARI
DAGOKION ARTIKULUA ALDATZEA
Udalbatzak aho batez erabaki
du euskaraz mintzatzen ikaste-
ko laguntzak arautzeari dago-
kion artikulua aldatzea: orain,
udalak matrikularen koste
osoaren % 70 ordainduko du.
Dena den, gehienez ere, 350
euro lagun bakoitzeko. Era
berean, erabakitakoaren
arabera, laguntzak sarrera-
hurrenkeran emanen dira
aurrekontuan baliatutako
dirutza agortu arte; diru
kopurua KPIaren arabera
gaurkotuko da. 

UDALAREN ETA ROCOPOLISEN
ARTEKO HITZARMENA
Udalbatzak aho batez onetsi du
Rocopolis Eskalada Zentroaren
eta Udalaren arteko hitzarme-
na; horren arabera, Berriobeiti-
ko udalerrian erroldaturik
dagoen jendeak tarifa bereziak
izanen ditu, rokodromoan
eskaintzen diren jardueretan
izena emateko edota haietan
parte hartzeko.   Udalak tarifa
murrizketa hartuko du bere
gain; zehazki, horretara 3.000
euro bideratuko ditu.  

UDALAREN ETA BEHATOKIAREN
ARTEKO HITZARMENA
Udalbatzak Udalaren eta
Behatokiaren arteko hitzarme-
na onetsi du; horren arabera,
udalak fundazioari 5.000 euro
emanen dizkio, euskara eta
hizkuntza eskubideen errespe-
tua sustatzeko ekimenak
garatze aldera. 6 boto izan
ziren alde (AAB, NaBai eta CP-
HK) eta 5 kontra (AVAB, UPN
eta CIB).   

PLANTILLA ORGANIKOA HASIERA
BATEZ ONETSIRIK
Udalbatzak onespena eman dio
hasiera batez plantilla organiko-

ari; talde guztiek eman dute
horren aldeko botoa AVAB
taldeak izan ezik. 

NABAIREN MOZIOA 22. LINEAKO
AUTOBUSAREN IBILBIDEA
ALDATZEKO 
Udalbatzak aho batez onetsi
zuen NaBai taldeak aurkeztuta-
ko mozioa, Iruñerriko Mankomu-
nitateak behar diren neurriak
har ditzan, 22. lineako autobusa
Gipuzkoako Etorbideko azken
errotondaraino iristeko Berrio-
goitira luzapenik ez duten
zerbitzuetan; bestela, egoera
aztertzeko eskatu du, Berriobei-
tiko udalerriko erabiltzaileek ez
dezaten ibilbidea Aitzoainen
buka, horrek kalte egiten
dielako.  

UDAL PLANAREN ALDAKETA
PUNTUALA, BERRIOBEITI-
BERRIOGOITI-AITZOAIN
TRIANGELUARI DAGOKIONEAN. 
Udalbatzak erabakita, Udalak
izapidetzen jarraituko du 1.000
etxebizitza eraikitzeko proiek-
tuaren espedientea; proiektua,
zehazki, Berriobeiti, Berriogoiti
eta Aitzoain arteko eremurako
dago aurreikusia. 5 boto izan
ziren alde (AAB eta CIB), 4
aurka (NaBai, AVAB eta CP-HK)
eta bi abstentzio (UPN).  Era
berean, 6 boto beharko dira
proiektuari behin-behineko
onespena emateko. 

UDAL PLANAREN ALDAKETA
PUNTUALA, ITURKAITZ JARDUERA
POLIGONOARI DAGOKIONEZ. 
Udalbatzak erabakita, Udalak
izapidetzen jarraituko du
jarduera ekonomikoen poligono
bat eraikitzeko proiektua
(Iturkaitz izenekoa) errepide
nazionalaren eta A-15 autopista-
ren artean. 8 boto izan ziren
alde (AAB, CIB, NaBai eta CP-
HK) eta 3 abstentzio (UPN eta
AVAB).

OSOKO BILKURA
BEREZIA
2008ko maiatzaren
20a

ARTIKAKO KIROL HIRIA
GAUZATZEKO PROIEKTUA
ONETSIRIK
Udalbatzako zinegotzi guztiek
osoko bilkuran parte hartu, eta
lehendabiziko aztergaia Artika-
ko Kirol Hiria izan zen. Eztabaida
handiak izan ziren kirolgunearen
bideragarritasunaz; azkenean, bi
proposamen aurkeztu ziren:
batetik, alkatetzak (AAB)
egindakoa. Hasierako proposa-
mena onestearen alde zegoen,
betiere neguko txirristak
kenduta eta udako txirristak
berriz diseinatuta. Bestetik,
José Manuel Larumbe (CIB)
zinegotziak eramandakoa.
Sedena-ren gomendioa aintzat
hartu eta gauza batzuk aldatzea
proposatu zuen; besteak beste,
azalera eraikia eta ur-xaflaren
azalera murriztea, bai eta
uretako eremu jostagarria
ezabatzea ere. Bi proposamenak
bozkatu, eta osoko bilkurak
atzera bota zuen alkatetzak
eramandakoa; 8 boto izan ziren
kontra (NaBai, UPN, CIB, AVAB
eta CP-HK) eta 3 alde (AAB).
Aldiz, Udalbatzak onetsi egin
zuen José Manuel Larumbek
(CIB) aurkeztutakoa; zehazki, 8
boto izan ziren alde (NaBai,
UPN, CIB, AVAB eta CP-HK) eta
3 abstentzio (AAB). 

ETAK LEGUTION (ARABA)
EGINDAKO ATENTATUAREN
GAITZESPENA 
Osoko bilkurak bi proposamen
izan zituen eztabaidagai ETAk
Legution (Araba) Juan Manuel
Piñuel guardia zibilaren aurka
egindako atentatua gaitzesteko.
Batetik, alkatetzak (AAB)
aurkeztutakoa, Udalbatzak
atentatua gaitzetsi eta ETAri
armak uzteko eska ziezaion;
bestetik, Iosu Gulinak (CP-HK)
eramandako proposamenak
atentatuaren kontra agertzeaz
gain, hauxe ere eskatzen zuen:
“Euskal Herriko gatazka politiko-
ari indarkeria erabilita irtenbi-
dea eman nahi dioten ekintza
guztien aurka ere azaltzeko”, bai
eta “ETAri nahiz Espainiako
Estatuari indarkeria molde oro
bazter uzteko ere, behin eta
berriz euskal herritarren bizi-
tzan gisa horretan esku hartzen
ari baitira”. Bi proposamenak
bozkaturik, alkatetzarenak
onespena jaso zuen; 10 boto

izan ziren alde (AAB, NaBai,
UPN, CIB eta AVAB) eta CP-HK
abstenitu egin zen.  Udalbatzak
Iosu Gulinaren proposamena
(CP-HK) atzera bota zuen; 4
boto izan ziren kontra (UPN eta
CIB), 3 alde (NaBai eta CP-HK)
eta 4 abstentzio (AAB eta
AVAB). 

HIRIKO KANPALDIAK, TARIFAK
Udalbatzak aho batez onetsi du
hiriko kanpaldien tarifak ezar-
tzea. Hona hemen:  18 euro haur
eta aste bakoitzeko, udalerrian
erroldaturik daudenendako, eta
27 euro haur eta aste bakoitze-
ko, udalerrian erroldaturik ez
daudenendako. 

IOSU GULINA (CP-HK)
ZINEGOTZIAREN AURKAKO ERASOA 
Iosu Gulina (CP-HK) zinegotziari
egindako erasoa aztergai izan
du Udalbatzak, NaBai, UPN, CIB
eta AVAB taldeek eskaturik.
Eskariak bi puntu zituen: lehen-
bizikoan, Osoko bilkurak arbuia-
tu egin du Artikako Kontzejuko
alkate buru Alberto Perezek
Iosu Gulinaren aurka egindako
erasoa eta, era berean, Artikako
Kontzejuko alkate buruaren
berehalako dimisioa eskatu du; 7
boto izan dira alde (NaBai, UPN,
CIB eta AVAB) eta 3 abstentzio
(AAB). Puntu horretan, Iosu
Gulina (CP-HK) abstenitu egin
zen, LRJPAC legearen 28.
artikuluaren arabera. Bigarren
puntuari dagokionez, Udalbat-
zak onetsi du AAB taldeko hiru
ordezkariak publikoki gaitzestea,
aurreko bilkura hartan erakutsi
zuten jarreragatik; izan ere,
gainerako zinegotzien iritziz,
jarrera horrek eraginik hasi
baitziren bilkuran ikusle zegoen
jendearen parte baten oihuak
zinegotzi batzuen aurka, eta
jarrera hark eraginik ere gertatu
zen Iosu Gulinaren kontrako
erasoa. Bigarren puntuan, 8
boto izan ziren alde (NaBai,
UPN, CIB, CP-HK eta AVAB) eta
3 abstentzio.

OSOKO BILKURA
ARRUNTA
2008ko ekainaren 3a

LARRAGETAKO KONTZEJUAREN
ERABAKIA HERRIKO HAINBAT
KALERI ZENBAKIAK ETA IZENAK
EZARTZEKO
Iosu Gulina (CP-HK) eta Javier
Orzaiz (NaBai) zinegotziek izan
ezik gainerako guztiek parte
hartu zuten osoko bilkuran,
Udalbatzak aho batez onetsi
zuen Larragetako Kontzejuak

aurkeztutako zerrenda, herriko
karrika hauei zenbakiak eta
izenak emateko: San Esteban,
Las Heras, Aldababidea, Ezkidi,
Iturbidea eta Baratzaga. 

2008-2009 DENBORALDIKO
GIZARTE, KULTUR ETA KIROL
IKASTAROAK ONETSIRIK
Kultur Alorrak eta Euskara
Zerbitzuak aurkeztutako gizarte
eta kultur ikastaroen eskaintza
aho batez onetsi du Udalbatzak,
Artikako "Sex on" deritzon
ikastaroa izan ezik, haren edukia
argitu artean. Era berean,
ikastaroetako tarifak onetsi dira:
93 euro erroldaturik dauden
helduendako (gimnasia eta
eskulan ikastaroetan izan ezik,
62 euro balioko baitute); 46
euro gazte eta erretiratuendako,
eta 21 euro, haurrendako.
Erroldaturik ez daudenendako,
aldiz, hona hemen tarifak: 140
euro helduendako (gimnasia eta
eskulan ikastaroetan izan ezik,
93 euro balioko baitute); 69
euro gazte eta erretiratuendako,
eta 32 euro, haurrendako. 

* LUDOTEKA ZERBITZUA
SORTZEARI DAGOKION AZTERGAIA
ZUZENTZEA, 2008KO
URTARRILAREN 8KO OSOKO
BILKURAN AZTERTUTAKOA. 
Udal Aldizkariaren aurreko
alean (8.ean) adierazi genuen
aho batez onetsi zela HK taldeak
2008ko urtarrilaren 8ko osoko
bilkuran aurkeztutako mozioa,
3tik 12ra urte bitarteko haurren-
dako ludoteka zerbitzua eska-
tzeko. Dena dela, aipa dezagun
ez zela bozketarik izan eta gaia
lantzen jarraitzea erabaki zela.  

>>Udalaren osoko bilkura
laburpena

>UDALAREN ORDENANTZA
Animaliak edukitzeari buruzko araudia biltzen duen
liburuxka bat argitaratu da
Animaliak edukitzea arautzen duen udal ordenantzaren liburuxka banatu du
Berriobeitiko Udalak etxez etxe Artikako auzokideen artean. Izan ere,
Artikako jendea behin eta berriz kexu agertu da eta, horren ondorioz,
Udalak liburuxka hori argitaratu du, txakurren jabeek zer arau bete behar
dituzten gogorarazteko.  
Testuan biltzen dira zer-nolako arauak bete behar dituzten txakurren jabeek
segurtasunaren eta higienearen aldetik; besteak beste, animalien gorozkiak
bildu eta hurbilen dagoen paperontzian bota beharra.  Era berean, liburux-
kan ageri dira zein diren Artikan txakurrendako dauden eremuak. Bestalde,
atal berezia eskaini zaie arriskutsuak izan daitezkeen txakurrei; azkenik,
arau hausleendako zehapenak ere jaso dira. 
Guztira, 2.000 ale atera dira euskaraz eta gaztelaniaz. Liburuxka eskuratu
nahi duen jende orok eska dezala Berriobeitiko Udalean. 

Aintzat hartu dira Artikako auzokideen eskariak eta, azkenean, kirol barru-
ti igerilekuduna izanen dute udalerrian bertan. Izan ere, Berriobeitiko

Udalak onespena eman dio Artikako Kirol Hiriaren proiektuari, baina tamai-
naz txikiagoa egitea aztertuko du, bideragarria izan dadin.  
Hasierako proiektuaren gauza batzuk aldatzeko eskatu du Udalbatzak onetsi-
tako proposamenak. Zehazki, azalera eraikia eta ur-xaflaren azalera murriz-
tea iradoki dute (Sedenak bideragarritasunari buruzko txostenean
gomendatua); halaber, uretako josteta eremua kentzea gomendatzen da eta,
lehenbiziko fasean, padel eta tenis zelaiak egitea, bai eta gutxienez pilotaleku
bat ere. Onetsitako testuan, gainera, Iruñeko Udalarekin eta Nafarroako Go-
bernuarekin elkarrizketak egitea proposatzen da, hitzarmen bat sinatzeko, ki-
rolguneak eskualde mailako interesa duelako. 
Artikako Kirol Hiria Mogotes sektorearen ondoan aurreikusia dago eta joan
den legealdian eman zitzaion onespena. Dena dela, azterlan bat egiteko eska-
tu zuten udalbatzako egungo oposizio taldeek, diru aldetik bideragarria ote
den jakiteko; izan ere, lehen fasean, 14 milioi euroko inbertsioa aurreikusia da-
go.  
Behin Sedenak egindako txostena aztertuta, iradokitako aldaketak onartzea
erabaki du Udalak eta, hartara, kirol barrutia tamainaz egokituko du, bidera-
garria izan dadin. 

IGERILEKUAK ETA KIROL PISTAK
Artikako kirolguneak bi alde izanen ditu, biak nabarmen bereiziak:  batetik, gi-
zarte eraikinak hau guztia bilduko du: igerileku estaliak, giharrak lantzeko ge-
lak, hainbat kirol erabileretarako esparruak, taberna-jatetxea, aldagelak eta
bulegoak; bestetik, kanpoaldean, udako igerilekuak, tenis eta padel pistak, pi-
lotalekua eta 280 autorendako aparkalekua; gero, 120 autorendako aparkale-
kua ere eginen da.  
Eraikin estalian hiru igerileku klimatizatu izanen dira, eta laugarren bat ere,
hidroterapiarako. Horren osagarri, relax eremua ere izanen da: saunak, bainu
turkiarrak eta terma areto batzuk.  
Kanpoan, berriz, bi igerileku izanen dira: bata handia, eta bestea, plisti-plas-
takoa, belardiak edo solariumak inguraturik. 

Udalak Artikako
Kirol Hiria lantzen
jarraituko du
BATZORDEAK AZTERGAI IZANEN DU KIROLGUNEAREN
TAMAINA MURRIZTEA, PROIEKTUAREN
BIDERAGARRITASUNA BERMATZEKO. 

>HAUR ESKOLAK
43 haur berri haur eskoletan onarturik

Berriogoitiko eta Artikako haur eskolek 43 ikastoki eskaini
dituzte datorren ikasturterako; 23, Berriogoitin, eta 20,
Artikan.  Matrikulazio epea ekainean egon da zabalik. 
Aurten, 140 eskari inguru aurkeztu dira eta, haietatik, 52
bularreko haurrendako izan dira (0tik urte batera bitarte-
ko umeak); 59, 1etik 2ra urtera bitarteko haurrendako, eta
azkenik, 27, 2tik 3ra urte arteko haurrendako. Ikastokirik
eskatuenak bularreko haurrendakoak izan dira; 8 ikastoki
bete gabe zeuden ikastetxe bakoitzean eta 36 eskari izan
dira. 0tik urte batera arteko haurretan, berriz, 3 ikastoki
zeuden bete gabe Artikan eta 8 Berriogoitin, eta 48
eskari izan dira. 
Guztira, Berriogoitiko eta Artikako haur eskolek 104
ikastoki eskaini dituzte (52na ikastetxe bakoitzak). 

udal informazioa<

> BERRIOBEITI
San Isidroko erromeria
Aurten ere, joan den maiatzaren 1ean, ohi denez, Berriobeitiko auzokideek San
isidroko erromeria ospatu zuten, nekazarien zaindaria baita. Egunari hasiera
emateko, herrian eta inguruan prozesioa egin zen, santuaren irudia zeramatela.
Ordubete inguruko ibilbidean, soro eta alorren bedeinkapena egin zen. Gero,
meza eman zen eta, bukaeran, otamena prestatu zuten. 

> BERRIOBEITI
Berriobeitin Besta Berri edo Korpus Eguna
Joan den maiatzaren 25ean, Korpus Eguneko prozesioa egin zen Berriobeitiko
karriketan.  Egun hartan ere lehen jaunartze asko egin ziren; beraz, haurrak izan
ziren prozesioko egiazko protagonistak. Ohi denez, balkoi eta leihoetatik arrosa-
petaloak erruz bota ziren. 

HERRIKO FESTAK. UDAN HERRIKO FESTAK NAGUSI. Oteitzak eman zion hasie-
ra joan den ekainaren 20an herriko festen egutegiari. Aurreko urteetan bezala,
aurten ere herri afaria egin zuten (auzokide asko bildu ziren) eta, igande goize-
an, lehen aldiz, Kanpoan bizi den oteitzarraren eguna ospatu zuten, ohiko me-
zaz gain. 
Larragetak abuztuaren lehen asteburuan eginen ditu. Herri kirolak, haurrenda-
ko jokoak, herri otorduak eta dantzaldiak izanen dira egitarauko ekitaldi nagu-
siak.  Berriobeitik txanda hartuko du abuztuaren azken asteburuan eta, irailean
berriz, Artika, Añezkar, Elkarte eta Lotzakoen txanda izanen da. 

>ZINEGOTZI BERRIA
Erantxu Larrayoz, NaBai taldeko
zinegotzi berria
Erantxu Larrayozek NaBai taldeko Gemma Lopezen zine-
gotzi kargua hartu du Berriobeitiko Udalean. Udalkide
berria joan den apirilaren 24an egindako osoko bilkura
berezian jabetu zen karguaz. 

>ETXEBIZITZA
Aurrera doa Aitzoain, Berriogoiti eta
Berriobeiti arteko proiektua
etxebizitzak egiteko  

Joan den maiatzaren 6an gehiengo soilaz onetsitakoaren
arabera, Udalak  izapidetzen jarraituko du Berriobeiti,
Berriogoiti eta Aitzoain arteko eremurako aurreikusia
dagoen proiektua etxebizitzak egiteko. Hasierako planak
1.000 etxebizitza (kolektiboak eta familia bakarrekoak)
eraikitzea aurreikusten du; erdiak babestuak izanen dira.
Halaber, 62.895,34 metro koadroko zerbitzu eta adminis-
trazio eremu bat garatuko da. Horrez gain, berdegune
handi bat ere egokituko da (parke moduan), haurrendako
jolas eremuak barne. Ekipamendu publikorako esparru bat
ere erreserbatuko da.  
Hirigintza jarduketa horrek eskualde mailako bi errepide
berri behar ditu. Lehenbizikoa Gipuzkoako errepidetik 
(N-240 A) abiatuko da, Lotzako bidegurutzean, eta Ultza-
mako errepideari lotuko zaio (NA-4100). Errepide hori
etxebizitzak eraiki baino lehen egin beharko da.  Eskualdeko
Arauetan aurreikusia dagoen bigarren errepideak Berrio-
goiti eta Iparraldeko ingurubidea lotuko ditu.  
Behin betiko onetsiko bada, gehiengo osoak proiektuaren
alde atera beharko du. 

JARDUERA EKONOMIKOEN POLIGONO BERRIA 
Era berean, Udalbatzak Iturkaitz industrialdea izapidetzen
jarraitzea erabaki zuen. Aurreikuspenen arabera, El Sototik
hurbil, diseinu ekologikoaren araberako industrialdea
sortuko da, Europa iparraldeko herrialdeetako moldeekin
bat, eta zerbitzu, merkataritza eta aisia erabilerak izanen
ditu. Zehazki, eremu horretan osasun azpiegiturak, merka-
taritza lokalak, aisia eta kultur guneak eta erakusketa
azokak bilduko ditu, bai eta ikerketa eta garapen zentroak
ere. Sektore berriari Iturkaitz deritzo, 274.821,96 m2 hartuko
ditu eta errepide nazionalaren eta A-15 autopistaren artean
kokatuko da.  
N-240 errepidean dagoen errotondatik izanen du sarbidea,
Berriobeitiko sarreran, bai eta errepide horretan berean
eginen den errotonda berri batetik ere. Halaber, errepide
bat eginen da Sarrioko industrialdearekin lotzeko.

ULTZAMA ERREPIDEA

ETXEBIZITZA KOLEKTIBOA

FAMILIA BAKARREKO ETXEBIZITZA

MERKATARITZA

DOTAZIOAK

LURZORUAREN FORU BANKUA

>udal informazioakontzejuak

municipalconcejos<

> AITZOAIN
San Migel festak 
Aitzoainen Sanmigelak ospatu zituzten joan den maiatzaren 10ean; San Migel
herriko bigarren zaindaria da. Euria eta eguraldi txarra eginagatik ere, 90 bat
lagun besta giro ederrean bildu ziren.  
Egunari hasiera emateko, zikiroa prestatu zuten, hau da, txingarretan egiten den
axurki errea). Bitartean, auzokideak karrikadantzan ibili ziren bazkal ordura arte;
bazkaria Kontzejuaren Etxean egin zen. Tripa-festa ederra egin ondoren, Modes-
to ezagunaren doinuek jende guztia ederki girotu zuten arratsaldeko 8ak arte.
Ausartenek ere gauez segitu zuten. Kontzejuaren Etxea dantzaleku aproposa
bihurtu zen; han barra jarri eta jendea ordu txikiak arte aritu zen dantzan. 

> BERRIOGOITI 
Hirigunea urbanizatzeko eta argiteria
berritzeko lanak bukatu dira
Ia urte batez lanean aritu ondoren, bukatu dira Berriogoiti-
ko karrikak urbanizatzeko eta argiak berritzeko lanak.
Zehazki, linea elektrikoa eta telefono-hariak lurpean sartu,
gas naturala kanalizatu eta kaleen kanpoaldeko itxura
berritu da; batez ere, hiri altzariei dagokienez. Horrela,
jarleku, paperontzi eta farola berriak paratu eta berdegu-
neak handitu dira; orain, zuhaitz eta lore gehiago daude. 

> BERRIOBEITI
300 bat lagun herri bazkarian 
Berriobeitiko auzokideek besta giro ederrean ospatu zituzten Sanisidroak. Mezak
eta santuaren omenezko prozesioak eman zioten hasiera maiatzaren 15ean,
osteguna, egitarau oparoari. Arratsaldeko 8etan suziria bota eta gero, Erabilera
askotariko Eraikinean otamena eskaini zen. Ostiralean, herri afaria, dantzaldiak
eta disko-musika izan ziren, azken hori Dj. baten eskutik; ondotik, asteburua
ekitaldiz gainezka etorri zen. Herri bazkariak bildu zuen jende gehien, pilotale-
kuan 300 bat lagun elkartu baitziren. Ez zen ekitaldi bakarra izan, ordea. Auzoki-
deek gogotik parte hartu zuten ekitaldietan: besteak beste, herri kiroletan, mus
txapelketan, zezensuzkoan, su artifizialetan, puzgarrietan, jota-emanaldian eta
txokolate-janean. Azken horrek festei akabera eman zien.  

> ARTIKA
Aralarko San Migel gure artean
Aralarko San Migel aingerua bere urteroko ibilbide luzeari
lotu zitzaion Nafarroako herri aunitz bisitatzeko. Aralarko
Aingerua Artikaraino iritsi zen. Horrela, joan den maiatza-
ren 15ean, auzokideek San Migeli ongietorria eman ondo-
ren, elizkizuna egin zen Aingeruaren irudiaren aurrean. 

> GIZARTE ETA KULTUR IKASTAROAK
Izen-emateak irailean

Irailean zabalik egonen da epea 2008/2009 denboraldirako
antolatu diren gizarte eta kultur ikastaroetan izena emate-
ko; iazkoan bezala, aurtengoan ere, 902 217 012 telefonoa-
ren bidez egin beharko da. Hona hemen data zehatzak:
irailaren 11tik 16ra, erroldaturik daudenendako, eta irailaren
17a eta 18a, erroldaturik ez daudenendako. 
Hona hemen aurtengo eskaintza: eskulanak, aerobica, joga,
haurrendako judoa, mantentze-gimnasia, dantza latinoak,
sabel-dantza, pilates, informatika eta internet, eta sukalda-
ritza.
Ikastaro guztiek leku-kopuru mugatua dute eta izen-
ematearen hurrenkeran lortuko dira. Taldeak aterako
badira, gutxienez 10 lagunek izena eman beharko dute;
informatikari dagokionez, aski izanen da 8k izena ematea. 
EUSKARAZKO IKASTAROAK GAZTEENDAKO
Aurten badira hainbat gauza berri; horietako bat, udazke-
nean gazteendako antolatuko diren euskarazko tailerrak
(Gaztexprest). Guztira, lau ikastaro eskainiko dira: argazki-
gintza digitala larunbatetan, DJ tailerra ostiraletan, Afrika-
ko perkusioa asteazkenetan eta, azkenik, sexuari buruzko
ikastaro bat, larunbatetan. 
Horrez gain, lau ikastaro ere eginen dira urritik abendura
arte: euskal dantzak, tai-ji eta erlaxazioa, aerobic eta
txalaparta. 

> KULTURARAKO LAGUNTZAK
Guztira, 7.845 euro baliatu dira kultur, kirol eta
gazteria arloko jardueretarako
Udalak Berriobeitiko udalerriko hiru talderi 7.845 euroko dirulaguntza eman die,
kultur, kirol eta gazteria arloko hainbat jarduera egin ditzaten.   
Horrela, Ametza Abesbatzak 2.800 euro jasoko ditu, irakasle profesional batek
emanen dituen kantu-klaseak ordaintzeko eta kantaldietarako arropa erosteko.
Berriobeiti Kirol Elkartea 2004an eratu zen eta 2.045,05 euro jasoko ditu areto-
futbola egiteko. Zehazki, diru hori materiala erosteko, Berriozarko kiroldegiko
pista alokatzeko, futbolari espainiarren mutualitate-asegurua eta arbitroei
ordaintzeko erabiliko da, bai eta Nafarroako Futbol Federazioko areto-futbolaren
liga txapelketan izena emateko ere. 
Rocopolis Eskalada Klubak, bere aldetik, 3.000 euro eskuratuko ditu Eskalada
Zentroen arteko I. Topaketa antolatzeko; ekimen horrek gazteen artean eskalada
sustatzeaz gain, eskaladan aritzeko kirolari gazteak ere trebatu nahi ditu.   
Talde bakoitzak eskatu duen zenbatekoaren % 70 betetzen du Udalak emandako
dirulaguntzak. 

AGENDA
FESTAK. OTEIZAKO FESTAK: ekainaren 20tik 22ra. LARRAGETAKO FESTAK: abuztuaren 1etik 3ra.
ARTIKAKO FESTAK: irailaren 6tik 7ra (festaurrekoak). Zaindariaren festak: irailaren 12tik 14ra. AÑEZ-
KARKO FESTAK: irailaren 5etik 8ra. ELKARTEKO FESTAK: irailaren 5etik 7ra. LOZAKO FESTAK: irai-
laren 12tik 14ra. ZENDEAREN EGUNA. LARRAGETA. Irailaren 20a.

> JAIAK
Zendeako Eguna aurten Larragetan 
Berriobeiti Zendeako hamar herriak biltzen dituen jaia izaten da Zendeako
Eguna eta, aurten, datorren irailaren 20an eginen da Larragetan.  Aurreko
urteetan bezala, herri bazkariaren ondotik, musikaz girotutako bazkalondo
animatua izanen da. 

>Kultura

Ludoteka
zerbitzua urritik
aurrera
Datorren urritik aitzinera, Udalak haurrendako ludoteka zerbitzua abiara-

ziko du, bai euskaraz bai gaztelaniaz. 3tik 12ra urte bitarteko haurrenda-
ko zerbitzua izanen da. Ludoteka larunbat goizetan egonen da zabalik,
11:00etatik 13.00etara, bi tokiotan:  batetik, Berriobeitiko Erabilera askotariko
Eraikinean, gaztelaniazko taldeendako, eta bestetik, Artikako Maria de Maez-
tu Kultur Etxean, euskarazko taldeendako. 
Udazkeneko gizarte eta kultur ikastaroetan bezala, irailean ere eman beharko
da izena ludotekan, 902 217 012 telefonoaren bidez. Erroldatuek irailaren 11tik
16ra arteko epea izanen dute eskaria aurkezteko; erroldatu gabeek, aldiz, irai-
laren 17an eta 18an eman beharko dute izena. 

> HITZARMENA
Musika modernoari
buruzko ikastaroak
Berriobeitiko hamar kontzejuetako
edozeinetan erroldaturiko auzokideek
musika modernoari buruzko ikastaro-
etan parte hartzeko aukera izanen
dute, 2006an Udalaren eta Artsaia
Musika Modernoko eskolaren artean
sinatutako hitzarmenari esker; eskola
hori Aitzoaingo Iruregaña industrial-
dean dago. Hitzarmenaren arabera,
deskontua % 70 izanen da matrikulan
eta % 15 hileko kuotan. Artsaiaren
eskaintzak ikastaro hauek dakartza,
besteak beste: gitarra elektrikoa,
informatika musikala, kantu modernoa
(soul), solfeo erritmikoa, solfeo
tradizionala eta saxoa.

> MUSIKA ESKOLA
Zuzendari berria
Berriozarko Musika
Eskolan 
Joan den maiatzaren 23an, Berriozar-
ko Musika Eskolako Kontseiluak bilera
egin zuen  zuzendaritza berria auke-
ratzeko. Fermin Goñi Bakedano
Eskolako zuzendari berria izendatu
zuten Jose German Antonen ordez;
Stella Berzal Cosgaya, berriz, ikasketa-
buru izendatu zuten.  
Arduradun berria datorren irailaren
1ean jabetuko da karguaz. Jose
German Anton, bere aldetik, Eskola
Musika zabaldu zenetik beretik aritu
da zuzendari lanetan eta, aurreran-
tzean, eskolak emateaz gain, Musika
bandako zuzendaria izateari ere
eutsiko dio. Bere ibilbidean, Anton
buru-belarri lotu zaio ikasleengan
musikazaletasuna ereiteari. Hasieran,
haize-metal arloko eta solfeoko
irakasle aritu zen Berriozarko akade-
mia batean eta, musika jarduera haren
ondorioz, Berriozarko "Francisco
Casanova” Musika Eskola eratzearen
ideia sortu zen. 
MATRIKULAZIOAK IRAILEAN
Berriozarko Francisco Casanova
Musika Eskolak matrikulazio epe
berria zabalduko du hartu gabeko
ikastokirik geldituez gero. Izena
irailaren 1etik 3ra arte eman behar da,
goizeko 10:00etatik 13:00etara eta
arratsaldeko 16:30etik 19:00etara. 

> LAGUNTZAK
Euskaraz ikasteko laguntzak
Udalak, aurten, gehienez 350 euroko dirulaguntza emanen die euskara ikasten ari diren Berriobeitiko
auzokideei. Aurreko urteetan bezala, hiru ikastaro mota egonen dira diruz lagunduak: gutxienez
hilabeteko iraupena duten barnetegietako ikastaro trinkoak; egunean lau orduko trinkoak eta, azkenik,
egunean bi orduko edo bi ordutik gorako ikastaro zabalgarriak. Hainbat baldintza bete behar dira,
laguntza hori jasotzeko; esate baterako, Berriobeitiko udalerrian gutxienez urtebetetik hona errolda-
tua egotea; ikasitako maila gainditu izana eta ikastarora joan eta ongi aprobetxatu izanaren ziurtagi-
ria. Argibideak nahi izanez gero, jo Udalaren Euskara Zerbitzura.

EUSKARA IKASTEA. 18 AUZOKIDE MINTZAKIDE PRO-
GRAMAN. Ekimenak harrera oso ona izan du Berrio-
beitiko auzokideen artean. Guztira, 18 lagunek eman
dute izena, eta helburua izan da ikaskuntza azkar-
tzea eta udalerriko euskaldunen arteko harremanak
sustatzea. Hiru talde osatu dira: haietariko bi astele-
henetan biltzen dira (bat, 18:00etan Berriobeitiko ka-
fetegian, eta bestea 20:00etan, Berriogoitiko
elkartean) eta hirugarrena ostiraletan goizeko
10:00etan Berriobeitiko kafetegian. Mintzakide pro-
grama doakoa da eta euskara ikasten ari direnei eta
euskaldunei eskaintzen zaie. 

LAGUNTZAK. ELKARLANERAKO HITZARMENA BEHATOKIAREKIN. Udalak elkarlanerako hitzarme-
na berritu du Hizkuntza Eskubideen Behatokiarekin. Urtebeteko indarra du eta zenbait hobekuntza
sartu dira aurreko urteetako akordioen aldean. Alde batetik, hizkuntza eskubideei buruzko solasal-
diak eta tailerrak antolatuko dira, eta beste alde batetik, euskarak Berriobeitin eta Nafarroan duen
egoerari buruzko azterlana eginen da.  Horrez gain, bi aldeen artean sinatutako akordioaren arabe-
ra, jarraipena emanen zaio “Euskararen Telefonoa-Teléfono del euskara” proiektuari; hau da, herritar
eta elkarte ororendako doako zerbitzua da eta helburu du gizartea hizkuntza eskubideen defentsan
eragile izatea. 

DUZUN ONENA. "DUZUN ONENA" EUSKARA
TRANSMITITZEKO KANPAINA. Gurasoek seme-
alabei etxean bertan euskara irakastearen  garrant-
ziaz kontzientziatzeko, Berriobeitiko Udalaren
Euskara Zerbitzuak “Duzun onena-Lo mejor de ti”
izenburuko gida bat bidaliko die haur jaio berrien fa-
miliei. Liburuxkak familian hizkuntzak nola tratatu
azaltzen du, gomendio eta aholku bidez tratatu ere,
eta harekin batera, opari bat (haur liburu bat edo ler-
de-zapi bat) eta eranskailu bat dakartza, azken hori
autoan paratzeko; eranskailuan “Haurrak” hitza age-
ri da kanpainaren logotipoarekin batera. 

HIRIKO KANPALDIAK. 13 HAURREK PARTE HARTUKO DUTE NAFARROAKO GOBERNUAK ANTOLA-
TU DITUEN EUSKARAZKO KANPALDIETAN. Berriobeitiko udalerriko 13 neskatiko-mutikok eman
dute izena Nafarroako Gobernuak antolatzen dituen euskarazko kanpaldietan; uztailean eta abuztuan
eginen dira, zehazki. Erdiak baino gehiago Pasai Donibanen (Gipuzkoan) eginen den piraten udaleku-
ra joanen dira; hiru haurrek, berriz, Alkizako Natura kanpaldia aukeratu dute eta, azkenik, lau Azkoi-
tiko Kosta kanpaldira joanen dira.  

KONTU TXIKIAK GURASOENDAKO KONTU TXIKIAK MATERIALA. Artikako eta Berriogoitiko haur es-
kolek eta Euskara Zerbitzuak material hezigarria jarri dute seme-alabekin euskaraz hitz egin nahi du-
ten gurasoen eskura. Zehazki, liburu bat eta CD bat dira eta, “Kontu txikiak” izenburupean, euskarazko
abestiak, ipuinak eta jolasak dakartzate, etxeko haurrekin euskaraz aritzeko.  Argibideetarako, jo eza-
zue Euskara Zerbitzura (Josune), edo bestela, Artikako Haur Eskolara (Maria) edo Berriogoitikora
(Ana). 

ADMINISTRAZIOA. UDAL LANGILEEN ERDIAK BAINO GEHIAGO EUSKALDUNAK DIRA. Euskaldunak
dira Berriobeitiko Udalean lan egiten duten langileen erdiak baino gehiago; beraz, udal langileengana
jotzen duten herritar euskaldunei euskaraz eginen zaie harrera. Beste alde batetik, euskaraz ez daki-
ten 17 langileetatik, 9k izena eman dute euskaraz ikasteko ikastaroetan; Nafarroako Administrazio Pu-
blikoaren Institutuak diruz lagundutako haietan, zehazki.

>euskera hiritarren arreta<

UDALETXEAN ERE EUSKARAZ. Udaren bukaeratik aurrera, ele bitan egonen dira Berriobeitiko Uda-
laren inprimakiak. Izan ere, irailetik aitzinera, Udaletxera jotzen duten auzokide guztiek harrera gaz-
telaniaz eta euskaraz hartzeko eta galderak eta izapideak bi hizkuntzetan ere egiteko aukera izanen
dute. “Udaletxean ere euskaraz!” izeneko kanpainaren barneko ekimena da eta aurrerapausoa da uda-
lerriak euskararen erabilera normalizatzeko hartu duen bidean.

> KIROLA
Partehartze handia Kirolaren Egunean
VIII. HERRI LASTERKETAK 201 LASTERKARI BILDU ZITUEN, IAZKOAN BAINO 65 GEHIAGO. 

Lasterkariak, judokak, eskalatzaileak eta jende aunitz. Azken urteotako arrakastarik handiena izan
zuen joan den maiatzaren 25ean Berriobeitin egindako kirol jaiak. Egunari hasiera emateko, Berriobei-
tiko Udala izeneko ohiko lasterketa egin zen; aurtengoan, 201 lasterkari aritu ziren, hau da, iazkoan
baino 65 gehiago. Beste Iruña taldeko Antonio Etxeberria lasterkaria izan zen irabazlea bigarren urtez
jarraian, gizonezkoen maila absolutuan. Imanol Cruz izan zen bigarrena helmugara iristen eta hiruga-
rrena, berriz, Hussein Canache.  Emakumezkoetan, Ana Casares (Hiru Herri) izan zen txapelduna eta
Rosi Talavera eta Vanesa Pachá bigarren eta hirugarren, hurrenez hurren. Behin lasterketa bukatuta,
partehartzaileek omenaldi txikia eskaini zioten Iñaki Ochoa de Olza nafar mendigoizaleari. Izan ere,
gizonezkoetan txapeldun izan zenak garaipena eskaini zion eta sari banaketa egin aurre-aurretik
minutu bateko isilaldia egin zen mendigoizalearen oroitzapenetan.  
Bestaldetik, Berriobeitiko haur taldeko 25 neska-mutikok judo erakustaldia egin zuten pilotalekuan
eta, egun osoan, jende franko rokodromora joan zen eskaladan hasteko klaseak jasotzeko. 

> UDAL IGERILEKUAK
Udako jarduerak
Aurreko urteetan bezala, uda hone-
tan ere Berriobeitiko udal igerilekuek
igeriketa ikastaroak eskainiko dituzte
hainbat adin eta mailatarako, eta
tarteka ere bestelako ekitaldiak
eginen dira bai haurrendako bai
helduendako. 

IGERIKETA IKASTAROAK
HIRU IKASTARO
• Ekainaren 23tik uztailaren 4ra (izena emateko
epea: ekainaren 16tik 22ra)
• Uztailaren 14tik 25era (izena emateko epea:
uztailaren 1etik 13ra)
• Abuztuaren 4tik 18ra (izena emateko epea:
uztailaren 28tik abuztuaren 3ra)
Eskolak: niniak, helduak, 3tik 12ra urte
bitarteko haurrak eta igeriketa terapeutikoa
(ikusi ordutegiak udal igerilekuetan). 
Prezioak: 20 euro abonudunek eta 25 euro
abonudunak ez direnek. 

ANIMAZIO JARDUERAK
Tarteka doako jarduerak antolatuko dira
uztaileko eta abuztuko arratsaldeetan.
Haurrendako jarduerak astelehenetan eginen
dira; helduendakoak, berriz, asteazkenetan. 
Haurrendako jarduerak: uretako jolasak,
uretako puzgarria (abuztuaren 2a), ginkana,
aerobica, haurrendako tailerrak eta txiki-
kirola. 
Helduendako jarduerak: sasoi hartze fisikoa-
tonifikazioa, aquagym-acuaerobic, hip-hop,
G.A.P. (ipurmasailak, abdominalak eta hankak),
dantza jazz, masajea eta streching bizkarrean
eta hankan.  
Ikusi ordutegiak udal igerilekuetan. 

TARIFAK
30 EGUNEKO ABONUAK (ERROLDATUAK)
5 urtetik behekoak: doan. 
5etik 15 urtera: 36 euro. 16 urtetik gora: 50
euro. 65etik gora, erretiratuak,

pentsiodunak: 36 euro

30 EGUNEKO ABONUAK (EZ-ERROLDATUAK)
5 urtetik behekoak: doan. 5etik 15 urtera:

70 euro. 16 urtetik gora: 70 euro. 65etik

gora, erretiratuak, pentsiodunak: 70 euro

EGUNEROKO SARRERAK LANEGUNETAN
(ERROLDATUAK)
5 urtetik behekoak: doan. 5etik 15 urtera: 4
euro. 16 urtetik gora: 7 euro. 65etik gora,

erretiratuak, pentsiodunak: 4 euro

EGUNEROKO SARRERAK LANEGUNETAN (EZ-
ERROLDATUAK)
5 urtetik behekoak: doan. 5etik 15 urtera: 5
euro. 16 urtetik gora: 9 euro. 65etik gora,

erretiratuak, pentsiodunak: 5 euro

EGUNEROKO SARRERAK JAIEGUNETAN
(ERROLDATUAK)
5 urtetik behekoak: 

doan. 5etik 15 urtera: 5 euro. 16 urtetik

gora: 9 euro. 65etik gora, erretiratuak,

pentsiodunak: 5 euro

EGUNEROKO SARRERAK JAIEGUNETAN (EZ-
ERROLDATUAK)
5 urtetik behekoak: doan. 5etik 15 urtera: 7
euro. 16 urtetik gora: 12 euro. 65etik gora,

erretiratuak, pentsiodunak: 7 euro

> ESKALADA
Berriobeitin egin da Espainiako unibertsitateetako 
eskalada txapelketa
28 unibertsitatetako 100 bat kirolarik parte hartu zuten Eskalada Txapelketa horretan apirilaren 28an
eta 29an, non eta Berriobeitiko Rocopolis eskalada zentroan.  
Daniel Moreno de los Huertos (Zaragozako Unibertsitatekoa) irabazle atera zen, eta bigarren David
Vizcay gelditu zen, hau da, Nafarroako Unibertsitate Publikoko Nekazaritza Ingeniaritza Teknikoan ari
dena. Hirugarrena Ion Sard Mayor izan zen, Euskal Herriko Unibertsitatekoa. Emakumezkoetan, Muria
Padilla izan zen lehenbizikoa, eta Ane Mujika eta Iratz Inciarte bigarren eta hirugarrena, hurrenez
hurren. 
Txapelketak bi zati izan zituen. Lehenbizikoan antolatzaileek markatutako bidean goiti eskalatu behar
izan zuten eta, azken proban, sailkatutako zortzi onenak aritu ziren: “bistazko eskalada” moldekoa
izan zen, hau da, eskalatzaileek ez dakite aurretik nolako ibilbidea den, ez dute ikusi, eta gainerako
eskalatzaileen igoera ere ez dute ikusten. 
Nafarroako Unibertsitate Publikoa izan da txapelketaren antolatzailea, Kiroletarako Goi Kontseiluak
eta Espainiako Unibertsitateko Kirolaren Batzordeak enkargaturik.

ESKALADA. TARIFA BEREZIAK ROKODROMOAN. Rocopolis eskalada zentroak tarifa murriztuak es-
kainiko dizkie Berriobeitiko udalerrian erroldaturik dauden pertsonei, rokodromoaren jardueretan ize-
na ematerakoan eta ekitaldietan parte hartzerakoan. Zehazki, matrikulatzean % 70eko deskontua
eginen zaie auzokideei, % 15eko murrizketa hileko kuotan eta % 15eko deskontua gainerako zerbi-
tzuetan. Izena Rocopolisen eman behar da, eta tarifa murriztuak aplikatu baino lehen, eskatzaileek
Berriobeitiko udalerriko auzokide direla ziurtatzen duen erroldatze-ziurtagiria aurkeztu beharko du-
te. Rokodromoan aritzeko prezioen eskaintza Berriobeitiko Udalaren eta eskalada zentroaren arte-
ko elkarlan hitzarmenaren ondorioa da; horren arabera, Udalak tarifen deskontuen kostea hartuko du
bere gain. Gastu horri aurre egiteko, Udalak 3.000 euroko kontusaila baliatu du. Hitzarmenak urte-
beteko iraupena du, eta aurreikuspenen arabera, bi erakundeek elkarrekin kirol ekitaldiak antolatuko
dituzte. 

>kirolak

